
Бацула Максим,  

учащийся МАОУ «СОШ №28» г. Сыктывкара 

 

Маньпупунёр 

 

Оліс-выліс Троицко-Печорскын зонка Миша. Ӧтчыд Миша 

ёртыскӧд мӧдӧдчисны Маньпупунёр вылӧ, коді волі 100 километр сикт 

дорысь. Но найӧ  эз тӧдны , мый Маньпупунёр сулалӧ гӧра вылін, и 

мунісны найӧ экипировкатӧд. Кор матыстчисны да аддзисны , мый сійӧ 

гӧра вылін, решитисны кайны и видзӧдліны тае достопремечательность 

вылас. Кайисны да аддзисны нывбабас кагакӧд. Юалісны сылысь «Мый 

ті тані вӧччанныд?». 

«Ме? - шуис нывбаба, - Ми верӧскӧд тшӧтш каим Маньпупунёр 

вылӧ, но сійӧс лэбӧдіс кымӧр вылӧ тӧв. Меным колӧ вештыны ӧти из да 

сы бӧрти меным бӧр ваяс верӧсӧс тӧв». Зонкаяс решитісны отсавны 

нывбабалы. Кайӧны-кайӧны да аддзӧны Ёмаӧс. Корӧны сылысь отсӧг, а 

Ёма и шуӧ «Меным кӧ дас зӧлӧта сетанныд ,отсала». Вочны нинӧм, 

зонкаяс чукӧктісны ассьыс деньга  да сетісны Ёмалы. А сійӧ и шуӧ: «Кайӧ 

гӧра вылас,сэні кутас виччысьны тіянӧс Вӧрса , висьталӧй , мый ті ме 

дорысь ,сійӧ и отсалас».  

Кайисны,кайисны , воисны местаӧдз и збыль, аддзӧны 

Маньпупунёр , а дінас пукалӧ Вӧрса. Ӧдйӧ котӧртісны Вӧрса дорӧ, ставсӧ 

висьталісны сылы. Вӧрса гӧгӧрвоис ,мый зонкаяс зэв шаньӧсь да решитіс 

отсавны наяслы. Ӧттшӧтш кутісны вештыны из, но эз артми,нывбаба 

кутіс бӧрдны, но зонкаяс шуисны: «Ставис лоас бур!Эн бӧрдӧй!». 

Кыскисны нопйысь кӧв да Вӧрсакӧд зільпырысь вештісны из. Друг, 

кымӧрас лыйиштіс чардби да шыасис гӧлӧс: «Ладно, быть лоӧ лэдзны 

верӧстӧ, а зонкаяслы сета особӧй амулет, коді видзӧ став лекторйысь.» Эз 

пӧрйӧдлі ,сетіс нывбабалы верӧссӧ да зонъяслы амулет. Найӧ дружнӧя 

лэччисны гӧра вылысь.  

Уна во нин коли,сэкся кадсянь, зонъяс пӧрисьмисны, но тае 

вӧвлӧмторсӧ некор оз вунӧдны, век висьтавлӧны аслас внукъяслы да 

налӧн ёртъяслы. 

 

 

 

 

 

 

 

 

 

 

 



4 
 

Винокурова Карина,  

учащаяся МАОУ «СОШ №28» г. Сыктывкара 

 

Зарань 

Оліс-выліс ӧти сиктын мича ныв.Нимыс сылӧн волі Зарань. 

Радейтӧ волі сійӧ вӧрӧ ветліны, зверъяслы отсавны да вӧр-валысь мичсӧ 

видзӧдны.  

Ӧти мича,шондія лунӧ муніс сійӧ вӧрӧ тшак вотны. Мунӧ сійӧ, вотчӧ 

и аддзӧ туй вылас ош шедӧма капканӧ, петны оз вермы. Мӧвпаліс 

Зарань,мый колӧ мездыны ошкӧс.Матысчис сы дорӧ да шуӧ: «Эн 

пов,Микайлӧ, ме тэнӧ мезда». Мездыс Зарань ошкӧс, а сійӧ бергӧдчис 

Вӧрсаӧ да шуис : «Аттьӧ тэныд,мый менӧ мездын, висьтала тэныд 

гусятор. Эм зэв лӧнь места,коні ворсӧ мича шылад, Сигудӧк, аддзыны 

сійӧ , тэ верман мунан-кӧ ю дорті.» Шуис тайӧ и воши син вывсис. Зарань 

водзӧ мунис вотчыны…. 

Рытланьыс воис гортас,пуксис да мӧвпаліс : «Ок и окота же меным 

сійӧ местасӧ аддзыны,окота кывзыны ,кыдз Сигудӧкӧн ворсӧны». Вой 

воис,оз узьсьы. Пасьтасис да мӧдӧдчис ю берег пӧлӧн Зарань, корсьны 

сійӧ местасӧ. 

Дыр муныс ю пӧлӧн. Друг, аддзӧ уна-уна звер чукӧртчӧма поле 

шӧрин. Матыстчис, кылӧ зэв мича шылад, а ворсӧ ,Сигудӧкӧн, Ен. 

Сэтшӧм мича кажитчис Зараньлы шылад, мый сійӧ пуксис да кывзис ,да 

кывзис. Эз и понимайтлы, кыдз воис асыв.  

Шонді мыччисис, и ставыс воши. Повзис нывка, котӧртіс гортас. 

Мӧд рыт бара  лӧсьӧдчӧ мунны, босьтыс пирӧгъяс аскӧдыс. Воис местаӧдз 

и аддзис , мый Ен ӧтнас пукалӧ. Полӧмӧн матыстчис сы дорӧ да юалӧ : 

«Мыйнӧ ,Ен, талун тэ ӧтнад?». Ен вочавидзис: «Талун  зверъяс 

пышйысны ме дорысь, повзисны Сигудӧкысь». Зарань оз гӧгӧрво, кыдз 

позьӧ волі повзьыны татшӧм мича шыладысь?.. Дыр думайтіс, сесся 

нюжӧдіс Енлы пирӧг да шуис: «Енмӧй,тэ сёйышт да ворсышт 

меным,меным ок ёна кажитчис тэнад шылад». Енлӧн синъяс ӧзйисны, 

босьтыс пирӧг,сёйыс да кутіс ворсны. Сэтшӧма кажитчис Енлы Зарань, 

мый сійӧ сэтшӧм шань, мича ныв. «Вай пет вӧрӧс сайӧ ме сайӧ.- шуис Ен.- 

ме тэнӧ ог ӧбедит,видзны кута, радейтны». Зарань мӧвпыштіс  да шуис , 

мый сійӧ сӧглас. Кутчысьысны найӧ да лэбзисны небеса вылӧ.  

Дыр найӧ ӧтшӧтш олісны,уна челядь быдтісны. Да и ӧні на ,гашкӧ, 

видзӧдӧны мян вылӧ. 

Истомина Арина Владимировна,  

Нисина Анна Александровна,  

учащиеся МАОУ «Гимназия № 1» 

 

Ёртасьöм 

 

Олiс-вылiс вöрын сьöдовгöрд том ош. Олiс сiйö зэв бура, нинöмысь 

эз шогсьы. Сёйис вотöс да ма. 

Гожöм бöрын пуксис зарни ар. Ош аддзис, мый став звер-пöткаыс 

кутiсны тöв кежлö дасьтысьны. Кодi тшак да коль заптö, кодi гу лöсьöдö. 

А ош эз тöд, мый сылы колö тöв кежлö вöчны. Тöдса ошъяс таво эз 

паныдасьлыны, юавнысö вöлi некодлысь. Неуна сёйыштiс да водiс узьны 

гуö. Сiдзи и узис ош тöвбыд да лапасö нёнялiс. 

Друг ош садьмис да кылö, кыдз тёпкö-виялö йинёнь. Кöнкö неылын 

катша китшкö: 

-Тулыс локтiс! Тöв помасис! Ура! Ура! 

Ош мыччис юрсö гуысь. А сэнi…Шоръяс визувтöны,шондi югъялö, 

лым сылö. 

Ош гу дортi котöртiс ур да горöдiс: 

-Ош, чеччы! Тулыс локтiс! 

Ош кöсйис нюжмасьыштны, но лапаяс позялöмаöсь, тöвбыднад 

вын-эбöсыс бырöма, вöрзьыны оз вермы. Ош кутiс равзыны вöр пасьта: 

-Ой-я да ой-я! Мый меным вöчны? Вöрзьыны ог вермы! Лапаясöй 

позялöмаöсь! Вын-эбöсöй абу! 

Катша аддзис, мый ош садьмис, матыстчис сы дорö да шуö: 

-Тулыс локтiс! Пет гусьыд! 

-Ог вермы, катша! – бöрдö ош. Кокъяс позялiсны, вын-эбöсöй абу! 

Ме öд тöвбыд эг сёй! 

Катшалы жаль лоис ошкыд. Сiйö кытшовтiс став вöр пасьтала да 

юöртiс, мый ошлы колö отсöг. Вöрса олысьяс вöлiны шаньöсь да пыр 

отсасисны öта-мöдыслы. Ош гу дорö локтiсны вöрса олысьяс да вайисны 

сёян-юан. Кöчьяс вайисны морков, руч - яблок, уръяс – кöрина тыр коль. 

А ош век дузъялö, куйлö да горзö:  

- Меным ма колö! 

Катшалы бара жаль лои ошкыд. Локтiс сiйö мазiяс дорö мала. Но 

мазiяс эз кöсйыны отсавны ошлы сы вöсна, мый ош гожöмнас налысь 

гусявлiс налысь масö. Катша кöсйö нин вöлi бöр лэбны, но öти шань мазi 

шуис: 

-Мед ош миянлы кыв сетас, мый водзö оз кут гусявны ма. Позьö öд 

сёрнитчöмöн босьтны ма. Сэки ми гöститöдам сiйöс, миянлы маыд абу 

жаль. 

Вöрса олысьяс кутiсны корны ошкöс, мед сiйö прöща корас 

мазiяслысь. Ковмис ошлы прöща корны мазiяслысь. Мазiяс 

окотапырысь чöсмöдiсны ошкöс юмов  маöн. Содiс сэки ошлöн вын-

эбöсыс, петiс гусьыс да горöдiс: 

-Ура! Тулыс локтiс! Ме сета кыв, мый шаньöн лоа, мазiяслысь ог 

кут гусявны масö, вöрса олысьяслы кута отсасьны. 

Вöрса олысьяс кутiсны радлыны. Быдöнлы вöлi нимкодь, мый 

вермис отсавны ошлы. Но тулыснад уджыд уна, быдöн öдйö разалiсны. 

Лэбачьяслы колö позтыр вöчны, кöчьяслы да уръяслы – ку вежны. И ош 

гöгöрвоис, мый быдöнлöн аслас удж, и некодöс оз позь öбидитны. Ставкöд 

колö ёртасьöмöн овны. Эм кö ёртъяс, быдтор венны позьö. 

Тарбеев Евгений Алексеевич,  

учащийся МАОУ «Гимназия имени А.С.Пушкина» 

 

Ёма падеясьӧ 

Тарбеева  Екатерина,  

учащаяся МАОУ «Гимназия имени А.С.Пушкина» 

 

Райда 

Якубив Владислав Викторович,  

учащийся МОУ «СОШ № 3» 

 

Вапытшса олӧм 

 

Ӧти коми сиктын, Эжва ю бокын, олісны-вылісны пӧль да пӧч. 

Налӧн вӧлі Федя нима внук. Гажаа овсис зонкалы пӧль-пӧчкӧд. Тшӧкыда 

ветлывлісны вӧрӧ, быдсикас уджсӧ ӧтлаын вӧчисны. Пӧльыс уна шусьӧг 

да кывйӧз тӧдіс, быд лоӧмторлы вӧлі аддзас колана кывъяс. 

Окотапырысь кывзіс зонка ассьыс радейтана пӧльсӧ. Унаторйӧ пӧльыс 

велӧдіс: кӧрттув тувъявны, турун ытшкыны, вугыр-шатьтӧ вӧчны, 

чӧскыд тшак-вотӧс чукӧртны. Велӧдіс да вомгорулас шулывліс: 

уджтӧгыд нинӧм оз шед. Тадз зонкалы и мусмис коми вӧр-ваыс да сиктса 

лӧнь олӧмыс, а медся ёна ю дорын чери кыйӧмыс. Прӧст кад кӧ вичмас, 

зэв ӧдйӧ босьтас Федя ассьыс вугыр-шатьсӧ да и котӧртӧ радейтана Эжва 

ю дорӧ. 

Ӧтчыд водз асывнас, шондіыс сӧмын на вӧлі чеччӧ, лэччис Федя ю 

дорӧ. Тэрмасьтӧг разис шатинсӧ, вугыр вылас ыджыдкодь нидзув 

пысаліс да чӧвтіс юӧ. Виччысьӧ, синсӧ таб вывсьыс оз лэдз. Друг табйыд 

ва пытшкас вӧйис. Чорыда кутӧ вугыр шатьсӧ, ыджыд чери лэптыны 

кӧсйӧ. Да эз тай сідз ло. Ачыс эз тӧдлы, кутшӧм вын сійӧс кыскис ваӧ. 

Аддзӧ, Сир сы водзын! Ыджыдсьыс-ыджыд, пиньясыс быттьӧ 

кӧрттувъяс, синсьыс би петӧ, сьӧмыс ставнас доймалӧма. Тыдалӧ, ёна 

сюралӧма! Повзис Федя! Эз удит гӧгӧрвоны, кыдзи ва пыдӧсас кокнас 

сувтіс. Полӧмыс и радлуныс ӧтласьӧма: вапытшса олӧм ас синмӧн 

аддзыны! Дзӧрӧ, а ас кежас мӧвпалӧ: ог пов, верма, сямма. Тӧд вылас усис 

пӧльыслӧн кывъясыс: сы вылӧ и юрыд, мед мӧвпавны. Муртса Сирыд 

уйкнитіс, Сом матыстчис да морт гӧлӧсӧн шыасис: 

— Ме – тайӧ ваас ыджыдалысьыс. И ме пӧрта олӧмӧ тэнсьыд 

кӧсйӧмтӧ, отсалан кӧ тэ миянлы. Видзӧдлы, мый вӧчсьӧ миян гӧгӧр. Колӧ 

кыдз позьӧ ӧдйӧджык весавны юсӧ, либӧ регыдъя кадӧ нинӧм ловъяыс 

тані оз коль. 

Федя видзӧдліс ас гӧгӧрыс. Юрсиыс сувтіс аддзӧмсьыс. Гӧгӧр куйліс 

лӧп-ёг: пыжъяс, ведраяс, сапӧгъяс, и весиг гортын кодь сулалысь 

холодильник ва пыдӧсас куйліс. 

Федя чайтіс, мый ёг шыблаланінӧ веськаліс, но сӧмын ва улын. Ваыс 

ставнас гудыр, быттьӧ сӧмын на ӧні песлалӧмаӧсь кӧлуй либӧ уна-уна 

майтӧг кисьтӧмаӧсь. Черияс дзебсьӧмаӧсь ас позъясӧ, ни ӧти ловъя лов 

некӧн эз тыдав. Сӧмын кӧрт бӧчкаяс, пластик бутылкаяс да резина 

кӧлесаяс… 

Федя гӧгӧрвоис черияслысь дойсӧ: он кӧ тайӧс весав талун, аски 

вапытшса став ловъя лолыс вермас кувны. Бара на пӧльыслӧн кывъясыс 

дум вылас усисны: синмыд полӧ, а киыд вӧчӧ. Сійӧ пыр жӧ босьтчис уджӧ. 

Отсӧг вылӧ петісны гырысь и посни черияс. Зонка лӧп-ёг пиысь аддзис 

мотора некымын пыж, черияс вайисны мукӧд сикас машинаяс да 

моторъяс. Но кыдз шуласны: мойдыд ӧдйӧ висьтавсьӧ, да вот уджыд дыр 

вӧчсьӧ. Некымын вежон мырсис Федя, медым вӧчны ва весалан машина.  

И со сійӧ дась. Машина жбуркнитіс, заводитіс уджавны. Ваыс пыр жӧ 

лои сӧдз, став лӧп-ёгыс другӧн кытчӧкӧ воши. Быд пельӧсысь петалісны 

черияс. Найӧ аттьӧалісны Федяӧс, нимкодясисны, ворсісны. 

Сом юаліс:   

— Тэ отсалін миянлы, и ӧні ме дась пӧртны тэнсьыд кӧсйӧмтӧ! 

Висьтав, мый тэ кӧсъян. 

Федя вочавидзис: 

— Ме кӧсъя, мед менам пӧльӧй оліс сё арӧсӧдз! 

Сом шуис та вылӧ: 

— Мед лоас тэ ног! 

Тайӧ кывъяс бӧрас Федя бӧр воис Эжва юлӧн берегӧ. Вӧлӧмакӧ, юас 

сійӧ некымын вежон оліс, а берегас сӧмын ӧти час кольӧма. Сылысь 

вошлӧмсӧ некод эз и тӧдлы. 

Сом пӧртіс олӧмӧ зонкалысь ыджыд кӧсйӧмсӧ. 

Уна во колис-визувтіс. Федя аслас внук-внучкаыскӧд бара на локтіс 

сиктӧ пӧльыслысь 100 арӧссӧ пасйыны. Ок и гажа вӧлі! 

Денкевич Матвей Сергеевич,  

учащийся МОУ «СОШ № 3» 

 

Кыдзи йӧра кӧрӧн лоис 

 

Мудер Сюзь лэбаліс паськыд ота Коми му весьті да чукӧртіс 

мойдъяс. Со ӧти мойд усис, тэрыб кока кӧч сійӧс лэптіс, ӧтилы да мӧдлы 

висьталіс. Коркӧ и меӧдз воис, ме лыдди, а оні тіянлы мойда. 

Олiс-вылiс ӧтик йӧра. Сэтшӧма сiйӧ кӧсйис нимавны став му 

пасьталаыс, мый куас эз тӧр, век мӧвпаліс, кыдзи сылы ас йывсьыс бур 

слава лэптыны. Печораын да Эжваын олысьясыс, помтӧм-дортӧм парма-

вӧрын вӧдитчысьясыс ичӧтсяньыс тӧдӧны, мый оз позь ошйысьны, ошкӧ 

пӧ пӧран. А миян йӧраыд, тыдалӧ, та йылысь вунӧдӧма.  

Ӧтчыд сiйӧ ошйысис став вӧрпаяс водзын: «Ме сэтшӧм ён, вына да 

тэрыб, зэв кокньыда вӧралысьӧс пӧрйӧдла да вия, вот аддзанныд!» 

Вӧралысь керка дорӧ локтіс йӧра, а ӧдзӧс сайсянь сы вылӧ друг 

чеччыштіс пон да кутчысис ёсь пиньяснас кокас. Вожа сюраыд ӧдва 

коксӧ нуис. Котӧртіс-котӧртіс дай коркӧ воӧдчис кӧдзыд тундраӧдз.  Дыр 

сэн шӧйтіс, гортас бӧрсӧ муннысӧ юр яндзим… 

Сідзи эз и веськав чужанінас йӧра. Уна во чӧжӧн тушаыс сылӧн лоис 

ичӧтджык, гӧныс лоис сукджык. Вожа сюраыд велаліс и яла нитш сёйны.  

Со тадзи йӧра лоис кӧрӧн!  

Прокопович Дина Руслановна,  

учащаяся МОУ «Гимназия»  

 

Волшебной небог 

 

      Оліс-выліс ичӧтик ошпи Мишук. Сійӧ оліс мамкӧд. Мишалы тырис 

нин сизим арӧс, та во медводдза классын должен велӧдчыны. Но вӧліс 

Мишук дыш, та вӧсна эз куж ни гижны, ни лыддьысьны. Кӧсйис сӧмын 

гуляйтны ёртъяскӧд.  

      Őти асылӧ ошпи садьмис, нуръясьыштіс да муніс гуляйтны. Кӧсйис 

корны ёртъясӧс. Муніс Рудик кӧинпи дорӧ. Локтіс керка дорӧ да кутіс 

корны кӧинпиӧс: «Рудик, пет гуляйтны!». Тыдовтчис кӧин мам: «А сійӧ 

школаӧ муніс». 

      Сэсся муніс тапикасьӧмӧн кӧчиль дорӧ. Бара йиркӧдчӧ. 

-Кӧчиль, Кузь пель, лок ворсыштам! 

      Петіс кӧч мам ошпилы паныд да шуӧ: 

-Видза олан, Мишук. Кузь пель школаын, тӧдӧмлунъяс босьтӧ.  

-Ах, ме кӧсйи сыкӧд ворсыштны,- кутіс шогавны ошпи. 

      Муніс Мишук, усьӧм юрӧн, вӧрті гуляйтны. И, друг, аддзис мича 

серпасъясӧн небӧг. Кӧсйис лыддьыны небӧгсӧ, но сылӧн нинӧм эз артмы. 

Оз тӧд шыпасъясӧс. Котӧртіс мам дорӧ, корис, мед мамукыс лыддяс. Но 

ош мам эз кӧсйысь.  

- Мунан школаӧ, сэні велӧдчан лыддьысьны да гижны. Та бӧрын и 

лыддян небӧгсӧ,- шуыштіс ош мам. 

     Колис Мишук нинӧм кежысь. 

     Сылы ёна кӧсйысис лыддьыны небӧг, та вӧсна муніс школаӧ. 

Велӧдысьяс велӧдісны сійӧс гижны да лыддьысьны. Сэсся ошпиыс и 

лыддяс небӧг. Аддзӧмторыс вӧлі зэв тешкодь да серамбана.  

     Та бӧрын Мишук радпырысь заводитіс ветлыны школаӧ. 

     И ті ветлӧй школаӧ да босьтӧй тӧдӧмлунъяс! 

Макаров Алексей Константинович,  

учащийся МАОУ «СОШ №35» 

 

Кыдзи вöрса олысьяс виччысьöны Выль во 

 

Öтчыд тöвся лунö мöдöдчис мойдыд вöрса пемöсъяс да лэбачьяс 

дорö видзöдлыны, кыдзи найö виччысьöны Выль во.  

Сулалö вöрын мича коз пу, шувгö да лапъяснас шенасьö, быттьö 

кодöскö виччысьö. Коз пу вылын öшалöны мича кольяс, а лапъясыс 

вевттьысьöмаöсь-шебрасьöмаöcь лымйон. 

Пуысь - пуö чеччалö пашкыр бöжа ур да радлö. Матыстчöны коз пу 

дорö тэрыб кока кöч, мудер руч да винёв кöин. «Коз пуыс кутшöм мича 

лоöма Выль во кежлад» - шуöны найö. 

Кыськö лэбзьöны да жбыр пуксьöны коз пу вылö пышкайяс, 

жоньяс да пыстаяс. Найö корсьöны сёян. «Ми чукöртчим татчö, медым 

виччысьны Выль во» - шуисны вöрса пемöсъяс да лэбачьяс, гашкö мунас 

татi Мороз пöльыд Лым нылыскöд, ваяс миянлы козинъяс, гажöдыштас 

миянöс». 

Регыд и воисны Мороз пöль да Лым ныв. Мороз пöль аддзö вöрса 

пемöсъясöс, лэбачьясöс да шуалö: 

Парма шöрын мича коз, 

Баситöны барай оз. 

Нопйöй козинъясöн тыр, 

Мед жö эбöсöй оз быр. 

«Чолöм, чолöм вöрса олысьясöй, ме вайи ставныдлы козинъяс, 

локтöй босьталöй,» - шуö Мороз пöль. Сувтiсны ставöн коз пу гöгöр 

сьывны Выль вося сьыланкыв: 

Сьöд вöрын чужис мича коз, 

Сэн быдмис бура дыр. 

И тöв и гожöм пыр öтмоз, 

Век лыска вöлi пыр. 

Ёна и гажöдчисны вöрса пемöсъяс да лэбачьяс Мороз пöлькöд да 

Лым нывкöд, аттьöалiсны найöс. И разöдчисны асланыс шоныд позъясö. 

Расова София Анатольевна, 

учащаяся МОУ «Гимназия» (КНГ) 

 

Дышпоз Нинка 

 

Ог тӧд, ылын али татӧн, гашкӧ, Сыктывкарсянь матын оліс-выліс 

дышпоз нывка, мамыс нимтіс Нинук-Нинка. Тшӧктас мамыс Нинукӧс ва 

пыртны, а сійӧ шуас: 

- Ме ог вермы! 

Тшӧктас Нинукӧс мамыс пес пыртны, а сійӧ шуас: 

- Ме ог куж! 

Корас мамыс Нинкаӧс рыська шаньга сёйны, сійӧ котӧрӧн локтӧ. 

Дыр та вылӧ видзӧдіс Войпель, скӧраліс дыш Нинук-Нинка вылӧ да и 

ыстіс ассьыс ыджыд писӧ,  Тӧвнырсӧ,  велӧдыштны нывкаӧс. 

Со ӧти мича лунӧ пукалӧ Нинка ӧшинь водзын, коксӧ кресталӧма, 

нырсӧ вылӧ лэптӧма, нинӧм оз кӧсйы вӧчны: ни тасьті-пань 

мыськавны, ни кильчӧ  вывсьыс лым чышкыны, ни пес пыртны, ни ва 

вайны. 

Друг ывлаын лыбис тӧв, ӧдзӧс воссис, Тӧвныр кватитіс Нинкаӧс да 

и нуис ылі-ылі пармаӧ. 

Пукалӧ Нинук коз улын да бӧрдӧ кыз синваӧн. 

- Мый нӧ бӧрдан? – юаліс кузь пеля Кӧчиль. 

- Ме дышӧдчи, да Тӧвныр менӧ татчӧ вайис,- шуӧ Нинук. 

- А-аа, дышъястӧ некод оз радейт, - шуис Кӧчиль да котӧртіс кынӧмпӧт 

корсьны. 

Кутшӧмкӧ кад мысти мича куа Тулан пу вывсянь шыӧдчис Нинук 

дорӧ: 

- Мый нӧ бӧрдан? 

- А ме дышӧдчи, да Тӧвныр менӧ татчӧ вайис. Ы-ы-ыы. 

-А-аа, дышъясыдкӧд дыш и сёрнитны меным, - шуис Тулан да звирк 

чеччыштіс мӧд пу вылӧ. 

- Туланыс муніс нин? – друг шыасис кодкӧ. - Аттьӧ, мый повзьӧдін сійӧс 

бӧрдӧмнад, эськӧ овмӧдчис менам горсйӧ. А мый нӧ бӧрдан?  

 Тайӧ вӧлі пельк Ур.  

- Дышӧдчи ёна, да Тӧвныр менӧ татчӧ вайис, - водзӧ сыркъяліс Нинук. – 

А ме сёйны нин кӧсъя.  

- Гатш куйлӧмӧн кынӧмыд оз пӧт. Мун да корсь. Менам сӧмын пожӧм 

коль заптӧма, - шуис Ур да дзебсис горсйӧ. 

Гӧгӧрвоис Нинук, мый пукалӧмӧн оз отсав аслыс. Чеччис да 

бӧрдӧмӧн кутіс мунны, кытчӧ синмыс индас.  

- Некор сэсся дышӧдчыны ог кут, ы-ыы-ы, - кӧсйысис Нинук. 

- Коді тані синвасӧ лэдзӧ, - друг кыліс вына Йӧралӧн кыз гӧлӧс. – Коді 

парма-вӧрсӧ шызьӧдӧ? 

- Тайӧ ме, Нинка, ёна дышӧдчи, да Тӧвныр менӧ татчӧ вайис. Ме гӧгӧрвои 

нин, мый бур уджысь юрыд оз янав. Ну менӧ гортӧ, шань Йӧра, ме сэсся 

ог нин дышӧдчы. 

- Гӧгӧрвоин кӧ, пуксьы ме вылӧ, ӧдйӧ гортӧдзыд лэбӧда, - шуис Йӧра. 

Недыр мысти и воис Нинук гортӧдзыс. 

- Мамук, мамук, ме ставсӧ гӧгӧрвои, сэсся ог нин кут дышӧдчыны, лоа 

тэнад отсасьысьӧн! - нимкодьпырысь дзигӧдіс меддона мортсӧ Нинук.  

Сійӧ кадсяньыс Нинукӧс некод нин Нинкаӧн эз шу. Сійӧ пыр 

отсасис бать-мамыслы, а ичӧтджык воксӧ велӧдіс:  

- Сёйӧмсьыд эн пов, а уджсьыд эн лӧгась.  

Кулиш Мария Васильевна, 

учитель МОУ «СОШ №30» г. Сыктывкара 

 

Туган отсалӧ Му шарлы 

 

Планетаыслӧн нимыс вӧлі Му. Тані олісны зіль, авъя, пӧсь сьӧлӧма 

йӧз. Медъёна найӧ пыдди пуктісны вӧр-ва, сійӧн тані быдмис нэмӧвӧйся 

вӧр, визувтісны сӧстӧм юяс.  

Му шар олысьяс велалісны вӧчны кабала дйомйысь, выль 

химическӧй элементысь. Восьтісны уна выль тӧдӧмлунъяс, ыджыд 

тӧдчанлун сетісны морт лов ёнмӧм-сӧвмӧдӧм вылӧ. 

Мунісны вояс, пышйис кад. Ӧтчыд лоис гӧгӧрвоана, мый зэв ёна 

кутіс кыпавны ывлавывса температура. Регыдъя здукӧ сэтшӧма кутіс 

сывны лым Арктикаын да Атлантидаын, мый ваыс туис и вӧйтіс уна 

оланін. Му вылын войтыр эз гӧгӧрво, кыдзи водзӧ овны, а ыджыд 

тӧдӧмлуна йӧз эз вермыны аддзыны помка, мый лоис. Унаӧн кӧсйисны 

отсавны Му шарлы, да эз на тӧдны, кыдзи. На пӧвстын вӧлi вежӧра да 

сюсь Туган нима зон.  

Кутшӧмкӧ жар лунӧ Туган мӧдӧдчис Синдор ты вылӧ чери кыйны. 

Восьлалӧ тӧдса туйӧн, а тыыс век оз мыччысь. 

- Со тай дивӧ! Кӧні тыыс? - думайтӧ Туган. Муныштіс да петіс луд вылӧ. 

Видзӧдӧ, луд шӧрын гораа вензьӧны ӧкмыс мужичӧй. Дзебсис том зон да 

кутіс кывзысьны. Юрсиыс лэптысис, кор кыліс, мый тайӧ тӧлысь-

вокъяс. Мыйта олiс-вылiс му вылын, а татшӧм дивӧсӧ эз на аддзывлы. 

Тӧлысьяс сёрнитiсны-вензисны, кыдзи отсавны куим тӧв воклы. 

Ковмӧмаӧсь найӧ Яг мортлы мездыны Гундырысь Мича Яганьӧс. Нуӧма-

кыскӧма сійӧс Гундыр Ыджыд Из сайӧ, дзебӧма Тӧв поз йылӧ. Куим 

тӧлысь нин тышкасьӧны Гундыркӧд ас пашлякъясӧн Ӧшым, Тӧвшӧр, 

Урасьӧм.  

Смелмӧдчис Туган, петіс тӧлысь-вокъяс дорӧ да висьталӧ: 

- Тӧлысь-вокъяс, ме Туган. Ме отсала тіянлы. Миян войтырлӧн гажӧй 

нин бырис кӧдзыдысь, быд лун виччысям тӧвся поводдя!  

Эз эшты помӧдз висьтавны зон, кыдзи веськаліс Вӧльгымкӧд 

Ыджыд Из дорӧ. Воссис налы шог серпас: мудзӧмаӧсь тӧвся тӧлысьяс да 

Яг морт тышкасьны пеж жар Гундыркӧд, бырӧма налӧн эбӧсыс. 

Гӧгӧрвоис Туган, мый тані сӧмын мудерлун отсалас вермыны лёксӧ.    

Петіс зон да горӧдіс: 

- Тэ Гундыр, ыджыд лов! Пыдди пуктам тэнӧ! Куим юралы кӧсъя 

вӧзйыны дугдывтӧг уджалан телепон! Татшӧмторсӧ ни ягын, ни 

саридзын, ни гӧра вылын он аддзы! Уна-уна дивӧ петкӧдлас тэныд, 

гажӧдас лун и вой! А тэ бӧр вай миянлы Мича Яганьӧс! Он кӧ сет, кутам 

водзӧ тышкасьны! 

Мӧвпаліс-мӧвпаліс Гундыр да и сӧглас сетіс. 

Паныдасисны – сывйыштчисны Яг морт да Мича Ягань. Радлӧны 

тӧлысь-вокъяс тыш бырӧмысь. 

Эз эшты куньны синъяссӧ Туган, кыдз веськаліс Синдор ты дорӧ. 

Аддзӧ, ӧти детинкаяс петӧны-пышйӧны йиӧн вевттьысьӧм 

купайтчанінысь, мӧдъяс нимкодясьӧны кытысь кӧ усьӧм нин лымйӧн…  

Нюммунiс Туган. Со и артмис отсавны йӧзлы, бӧр воис тӧв Му шар 

вылӧ.    

Кутькина Таисия Васильевна, 

 учащаяся МАОУ «СОШ № 36» 

 

Ичöтик виччысьтöмтор 

 

 

Олiс- вылiс ур. Сiйöс шуисны Уляöн. Ӧтчыд сылы звöнитiс ур Ася 

да корис гоститны. Мунö Уля Ася дорö да мовпалö :  

- Муна чай юны, а пирогöй весиг абу! 

  Чеччыштис пусянь пуö да и туй бокö воис. А поводдяыс мича да 

шондiа. Надзöникöн мунö вузасянiнö. Ньöбис пирöг да и восьлалö водзö.  

-  Вот и вои,, - думайтö ур.  

Ачыс зэв рад, нюмьялö. Пырис гортас Ася дорö да чуймис: 

 - Тэнад керкаыд сэтшöм сöстöм, тыдалö, мый бур кöзяйка танi олö! 

А ме тай лунтыр пöрядок верма лöсьöдны, но тадзи оз артмы. 

Ася радлö, ошкöны сiйöс да, нюмьялö. Пуксисны чай юны да эз 

тöдлыны, кыдзи воис рыт. Поводдяыс вежсьис, зэрмис. Уля мöдöдчис 

гортас. Туй торксис, гöгöр няйт, Уля надзöник мунiгмоз вомгорулас 

сьылiс. И регыд мысти сувтыштiс да аддзис ичöт ёкмыль... Повзигмоз 

матыстчис да кутiс шензьыны. Ичöтик урпи куйлiс туй вылын. 

-Но тай, кодi кагуксö воштöма? - чуймис ур.  

- Босьта ас дорö да аскиöдз мед олас мекöд - зэв зиля мунiс аслас пу 

вылö да пырис гортас.  

Водз асывнас шань ур корсис кагуклысь бать-мамсö да сетiс урписö 

налы. Ена ошкисны Уляöс. А сiйö зэв рад, мый вöчис бур делö.  

  Йозлы век колö вöчны бур делö, медым тэныд бурыс бергöдчас! - 

комияслöн шусьöг. 

Морохина Злата Дмитриевна,  

учащаяся МАОУ «СОШ №36» 

 

Повтöм дзодзöг 

 

Олicны - вылiсны öти cиктын кык дзодзöг, кык вок. Ыджыджык 

вокыс босьтлывлiс ассьыс ичöтджык воксö ва дорö уявны. Ичöтджык 

дзодзöгыд ёна вöлi полö васьыд, векджык сiйо уялic берег дортi, ва шöрöдз 

оз лысьт вöлi петныс. Ыджыджык вокыд век вöлi cы вылын серавлö :  

            -Но и полысь кöч тэ ! Кор нин ассьыд полöмлунтö гортад колян? 

Ичöтджык вокыдлы таысь вöлi зэв жугыль, чайтic, мый сiйö некор оз ло 

смелöн и коляс век татшöм полысьöн. 

             Гожся ывлаын пöжиc шондi. Дзодзöгъяслы вöлi зэв жар гортас 

пукавны. Думыштicны найö лэччывлыны ва дорö шполькöдчыштны. 

Ыджыджык вокыс пырис лавкаö, медым ньöбны кöдзыд ырöш.  А дзоля 

вокыд öтнас лэччис ва дорлань. Друг сiйö кылic, мый ва вылын кодкö 

горзö:   

       - Отсалöй!! Пöда!! Отсалöй ! 

 Дзодзöг гöгöрвоис, мый ичöт нывкалы колö отсöг. Уськöдчис сiйö 

мездыны нывкаöс, эз лэдз нывкалы пöдны. Кор дзодзöг вокыс матыстчис 

ичöт вок дорас, сэки сiйö юалiс:  

         - Кыдз нö тэ мездiн? Тэ жö полысь !!!  

 А ичöт дзодзöгыд и гордöя вочавидзис:  

         -А ме талун полöмлунöс гортö коли !!!  

Та бöрын полысь дзодзöгыд нинöмысь нин эз повлы. Быдмис да лоис 

спасательöн. 

Лобанова Раиса,  

учитель МАОУ «СОШ №24» 

 

Кыдзи Дыш гőститiс Кань дорын 

  

Тайő абу на мойд, а сőмын присказка, мойдыс лоő водзын. Кывзőй. 

Öти грездын олiс-вылiс Кань. Зэв уджач да зiль сiйő вőлi. Луннас 

Каньыд пусис-пőжасис, керка пелькőдiс, а войнас шыръясőс куталiс.  

Öтчыд локтiс сы дорő Дыш, дай шуő: 

- Кысiльőй-Канильőй, лэдз менő ас дорад гőститны. 

Кань лэдзис Дышőс аслас керкаő. Чőскыда вердiс-юкталiс, мича 

мойд кургис-сьылiс. Кажитчис Дышыдлы Кань дорын гőститны. Лун 

олő, мőд, коймőд… Некыдз Дышыд Кань оланiнысь оз мун. Дзикőдз 

Каньыд дышмис. Няйтőн керкаыс тырис. Шыръяс керкатi котралőны, 

радлőны. Медбőр няньсő Каньлысь сёйőны. А Каньлы веськодь. Сőмын 

Дышлы лőсьыд овны. 

- Узь, Кысiльőй! Шойччы, Канильőй! – шуалő Дыш. 

Узьő Кань паччőр вылын, а шыръясыд бőж йывсő йирőны. Каньлы 

дыш весиг синсő восьтыны. Мőд войнас шыръяс бőж джынйőдзыс нин 

воисны. Каньыд сőмын син пőвсő восьтылiс, дай бőр унмовсис. Коймőд 

войнас шыръяс бара заводитiсны Каньлысь бőжсő йирны. Регыд сiйő 

бőжтőг нин коляс. Доймőмысла Кысiльыд кыдз тай нявőзтас, паччőр 

вылысь чеччыштас, Дышлысь чужőмсő парсалас. Котралő коньőр Кань 

керкатi, горзő-бőрдő… Повзис Дышыд да пышйис Кань оланiнысь.  

Гőгőрвоис Кань, мый татшőм гőсьттő оз позь керкаő лэдзны. Кутiс 

бура овны-вывны Кысiльőй, шыръясőс кутавны. А недыр мысьт 

Каньлőн выль бőж быдмис, пашкырджык да мичаджык воддзаысь. 

Тарбеев Николай Алексеевич, 

 учащийся МАОУ «Гимназия имени А.С.Пушкина» 

  

Уль нянь 

Зюзев Александр Владимирович,  

учащийся МАОУ «СОШ №18»  

 

Сказка о снеговиках 

 

Мойд лыммортъяс серти 

 

Пуксис товся рыт , и лыммортъяс бара ыджыж керка дорын.  

- Но, мый , вокъяс кутчысям уджо?- юалiс медшор лымморт. 

Сiйо волi тупкысьома шоныд шарпон, и юр вылын югъялiс 

кастрюля. 

-Пора!Пора! -шызьолион заводитiсны жувгыны мукод 

лыммортъяс. 

-Сiдзко, водзмань!- сетicкоманда медшор лымморт да первойон 

мододчис туйо. 

Медся ичот лымморт Гера медводзысь уджалic ас вокъяскод. 

Гогор воан, од лэптiсны сiйос сомын торыт на. Та восны сыкод 

медодчисмод  лымморт- Ведеркин толка да рам. 

Гера пыр пышйис водзо, ноксис, а Ведеркин мунiс тэрмасьтог да 

сералic  ас морков водзын. 

Лыммортъяс видзодиiсны керкаяс да корсисны сэтшом патеръяс, 

коны эз вщв коз. Патераын ко югъялiс мичмодом вошвося коз- ставiс волi 

бур.А эз ко сулав коз пу, лыммртъяс, юавлiсны, мыйла сiдз артмic. 

Тайо разо найо одйо аддзiсны сэтшом патэра, конi эз вов коз да 

сувтiсны подъезд  дорын. Ведеркин шыодчис Домофон дороотсогин, 

модыс висьталiс, мый сiйо патераас оло голь коты ичот нывка да сылон 

бать-мамыс. Нывка  волi зэв кывзысьысь , но бать-мамыслон эз вов сьом, 

медым ньобны выль во кежало коз. 

-Абу бур! – висталic Ведеркин. – Коло отсавны. 

Найо Геркод одйо мододчисны  питомнико юавны медшор козлысь 

эм-о ношта пу.  

Некымын кабала гижом борын. Медшор коз сетic налы пашкыр 

коз. Лыммортъяс тормасьомон мододчисны бор. 

Вой матостчис помлань, а налы колi удитны вайодны козсо 

патераодз. Домофон важон нин виччысис найос и восьтiс одзоссо. 

- Медым тшуподъяс выло эз коль лыскыс! – висьталiс сiйо эз строга. 

Лыммортъяс довкнитiсны и одйо кыподчисны нелбод судтао. Важ 

томан воссис кокниа. Колi сомын капнитны коз сир, и лыммортъяс пыртi 

сны козсо патерао, зiлисны шуштог пуктыны сiйос зал шоро. 

Сiдзжо одйо и шумтог найо петiсны керкаысь, прощайтчисны 

Домофонкод да мододчисны мукод лыммортъяскод аддзысьом выло. 

Медшор лымморт кывзiмукод  лыммортъяслысь докладъяс. 

Кодоско ошкiс, кодоско пинялiс.Миян геройяс висталiсны ас удж 

йылысь, но йона найос некод эз ошкы. 

Найо мододчисны ас йоро , виччысьны асыв да челядьос. 

-Эк, жаль, ог адзылой кыдзи чуймасны йоз!- шуис Гера. 

-Абу колана! –вочавидзис Ведеркин.- Бур, мый ми ассьыным 

уджымос вочим. 

А сiйо кадо нельод судтаа патериын том гозъя чуймомон видзодiсны 

коз выло, кодi кытысько друг лоома налон патераын, а ичот нывка шуда 

сералiс. 

-Тайо кодзыд поль! Ме тодi , мый сiйо эм! 

Смирнов Дамир,  

учащийся МАОУ «СОШ №18» 

  

Ошка-мошка 

 

     Олiс-вылiс кымор вылын ошка-мошка и некод, некор сiйос эз 

аддзыв. Но корко важон пинясисны ошка-мошка кыморкод. 

Шуис ошка-мошка кыморлы: 

- Ме медся мича. Менам эм уна ром, а тэ сьод кымор и тэ мисьтом! 

Некодлы тэ он кажтчы. 

   Ободитчис сэк кымор ошка-мошка выло и шуис: 

- Мед ме мисьтом и сьод, но мено радейтоны йоз, пуяс, турун, пемосъяс. Ме 

сета налы ва, ватогыс найо оз вермыны овны. 

И зэв окота лоис оша-мошкалы видзодлыны. 

   Лэччис ошка-мошка кымор зэром борын му выло да аддзис: кутшом 

мича му вылын, кыдз радлоны ставон зэрлы. Видлiс васо ошка-мошка и 

лоис ещо мичаджыкон. 

Адзисны ошка-мошкаос челядь да модiсны радлыны да 

нимкодясьны ошка-мошкаон. 

              Каис бор ошка-мошка кымор выло да шуис: 

- Лек эн кут ме выло кыморой, тэ зэв колана и ставлы коло тэнад зэрыд.  

Тэнад зэром борти ме лои ещо мичаджык. 

Проститiс ошка-мошкаос кымор и онодз олоны отлаон. И быд зэром борти 

ошка-мошка лэтччо йоз ордо петкодлыны ассьыс мича ромсо. 

Тарабукина Карина Ивановна,  

учащаяся МАОУ «СОШ №18» 

 

Куим чой 

 

Олiсны-вылiсны бать да мам. Налöн  вöлi куим кага. Медся ыджыд 

нывкасö шуисны Аннаöн. Сылы вöлi дас куим арöс. Шöркодь кагасö –

Нинаöн. Сылы вöлi дас арöс. Коймöд кагасö шуисны Алисаöн. Сiйö вöлi 

кöкъямыс арöс. Олiсны найö зэв бура, некор эз пинясьны. 

Öтчыд куим чой мунiсны вöрö тшак-вотöсла. Дырö-недыр 

ветлöдлic, некод оз тöд. Веськалicны сук пемыд вöрö. Петан туй оз 

аддзыны… Пуксисны куим чой му вылы. Шогö усисны, гора борддзисны. 

Тайöс кылöма ош, Микайло Иванович. Тапикасьöма-матыстчöма на дiнö 

да юасьö: 

- Мыйла тадзи шогсянныд? 

Куим чой шуöны: 

- Тшак-тусь вотiгöн воштiм  петан туй. 

- Эн шогсьöй. Ме тiянöс нуöда гортаныд. 

Анна, Нина да Алиса повзисны Микайло Ивановичысь. 

Кутшöмкö кад мысти нывъяс дiнö матыстчис мудер руч. Ичöт 

чойныс висьталiс ручильлы, мый накöд лоис. Вöрса пемöс шуис: 

- Ме тöда, кутшöм сиктын тi оланныд. Эн шогсьöй, инда тiянлы 

петан туй. Нывкаяс нюмъёвтiсны да котöртiсны руч бöрсянь.  

Тадзи и петiсны сук вöрысь куим чой асланыс сикт дорö. Ручлы 

шуисны аттьö, сетисны тшак тыра кöрзина да котöртiсны гортаныс. 

Кузьма Юлия Степановна,  

учащаяся МАОУ «СОШ №18» 

 

Кочлон  нодкыв 

 

Мича ягын,коз улын олісны кӧчьяс. Нинӧм вӧчнысӧ да лунтыр 

ворсӧны да сералӧны.Но ок ёна полiсны ставсьыс. 

Ӧтчыд пӧвадитчис  сэтчӧ сюсь руч. Ӧти кӧчӧс мӧдiс кутны; но пӧт 

на вӧлі, эз сёй да и шуӧ  кӧчлы: 

— Кӧсъян кӧ овны, сет меным сэтшӧм нӧдкыв, медым ме эг вермы тӧдны, 

сэк тэнӧ лэдза, а тӧда кӧ — сёя. 

«Сӧмын повны и кужа, а ӧти нӧдкыв ог тӧд», — думыштіс  кӧч. 

— Но! — грӧза шуис руч. — Дыр-ӧ думайтан? 

Кӧч повзис,но шуис….(гӧлӧсыс дзӧрӧ) 

Варгыль кока. 

Шоныд пася. 

Парма-ягын тапикасьӧ. 

Лэчыд гыжъя - 

Пуӧ кайӧ. 

Тӧвнас узьӧ. 

Кодi тайӧ?  

— Тьпу! — сьӧлыштіс  руч кӧчлы, — ог тӧд. 

Думышт-шуис кӧч. 

-Тайӧ ош,бергӧдчы,да видзӧдлы,бӧрад сулалӧ. 

Руч повзис,бӧжсӧ лэдзис,да мый ӧдъйӧ пышйис. 

А кӧч та бӧрын уналы на тайӧ нӧдкывсӧ висьталiс,но ош нинӧм оз тӧд! 

Горохов Роман Георгиевич,  

учащаяся МОУ «СОШ №30»г.Сыктывкара 

 

Васюк, Шарик да бур сьӧлӧма кӧзяин 

 

Олiсны - вылiсны Васюк кань и Шарик нима пон ӧти ыджыд 

керкаын. И волi налӧн шань да бур сьӧлӧма кӧзяин.  

ӧтикысь кӧзяиныс понйыскӧд мунiсны вӧрӧ кыйсьыны, а каньсӧ 

колисны гортын овны, керка видзӧдны, мед шыръяс эз котравны гортас 

да нинӧм эз тшыкӧдны.  

Дыр кыйсисны ворын кӧзяина-понма, мудзтӧдз. А сэк костi Васюк 

кань чӧскыда узис гортас. Эз и тӧдлы, кыдзи шыръяс йирисны шыдӧс и 

порӧдiсны- кисьтiсны йӧв гырнич.  

Локтiсны вӧрысь кыйсьысьясыд, а гортыс тырӧма шыръясӧн, найӧ 

пышъялiсны-гажӧдчисны сёйӧм бӧрын. А Васюк весиг пельнас оз вӧрӧд. 

Шарик и шуӧ каньлы: «Модысь кыйсьыны тэ, парпонь, мунан 

кӧзяинкӧд, а ме кольчча горт видзны!». Кӧзяин дзоркнитiс дыш кань 

вылӧ да кутiс норасьны: «Кыдзи ме кута канькӧд вӧравны? Прӧмыстӧг 

коля». Забеднӧла бӧрддзис мортыд, каньыд сэсся и шуӧ: «Эн вид менӧ 

понмӧй, эн бӧрд бур сьӧлӧма кӧзяинӧй. Кута ме бура видзны горт!». 

Та бӧрын и збыльысь каньыд век гортын олӧ, овмӧс видзӧдӧ 

шыръясысь, а пон кыйсьӧ вӧрын бур сьӧлӧма кӧзяинкӧд.  

Матвеев Даниил Русланович,  

учащийся МАОУ «СОШ №36»   

 

Дона из 

      

    Вöлi Коми му вылын сикт и олiсны сэнi быдсяма вöрcа олысьяс. 

Сикт шöрын куйлic дона из, кодi видзис сиктсö да сиктса олысьяссö лёк 

неминучаысь. Ӧтчыд луннас аддзисны вöрса олысьяс, мый вöшис дона из 

син улысь да мöдöдчисны найö сiйöс корсьны. Локтiсны Вöрса керка дорö 

да тöдмалiсны, мы дона изсö Яг-морт босьтöма. Сэки вöрсаяс мунiсны Яг-

морт оланiнö, медым босьтны сылысь дона изсö. Кор вöрса олысьяс  Яг-

мортсö ылöдлicны сёрни-басняясöн, сы костi руч ньöжйöникöн пыралiс 

керкаö аддзис корсьысянторсö да босьтiс дона изсö. Петiс керкаысь да 

пышйöн ставöн котöртiсны сиктлань. Пуктiсны дона из ас места вылас 

да быд лун дöзьöритiсны сiйöс, мед некод оз босьт! 

